
Макалада эгемендүү жана көз карандысыз Кыргыз 

Республикасынын алгачкы Баш мыйзамы – Конституция-

сынын жазылуу жараяны, анын концепциясын, долбоору-

нун толук текстин даярдоо тарыхы чагылдырылган. Бул 

максатта мурда кеңири маалым болбогон жаңы мамле-

кеттин конституицялык концепциясын иштеп чыгуу үчүн 

түзүлгөн чакан жумушчу топ, анын курамы, кийинчерээк 

алардык конституциялык комиссиянын курамына кириши, 

Кыргыз Республикасынын алгачкы Баш мыйзамын долбоо-

рун иштеп  чыгуу үчүн түзүлгөн жумушчу топ, алардын 

ишмердүүлүгү, кошумчалар, толуктоолор, өзгөртүүлөр бо-

юнча иш аракеттери, жаңы Баш мыйзамдын жалпы элдик 

талкуусу баяндалат. Конституциянын долбоорун иштеп 

чыгуу боюнча комиссияга берилген сын пикирлерди, сунуш-

тарды, толуктоолорду, өзгөртүүлөрдү жалпылаштыруу 

боюнча түзүлгөн №1,2-жумушчу топтун токтомдоруна 

саресеп салынат. Натыйжада акыркы эки этаптагы, Жо-

горку Кеңештеги талкуу менен 1993-жылдын 5-майында 

кабыл алынган Баш мыйзам тууралуу баяндалат. 

Негизги сөздөр: Баш мыйзам, Конституция, концеп-

ция, жумушчу топ, конституциялык комиссия, бүткүл 

элдик талкуу, кабыл алуу, токтом. 

В статье рассмотрена история подготовки проекта 

первой Конституции суверенного и независимого Кыргыз-

стана. Отражена деятельность, ранее малоизвестной ра-

бочей группы по подготовке концепции новой Конститу-

ции, показан ее состав и деятельность данной группы. Изу-

чен процесс подготовки малой рабочей группой, затем рас-

ширенной конституционной комиссией проекта самой 

Конституции нового государства в новых условиях. Авто-

ром предпринята попытка изучить деятельность рабочей 

группы по подготовке проекта Основного закона республи-

ки, доработки, поправки, дополнения и изменения в ходе 

процесса подгтовки окончательной редакции проекта 

Конституции. Нами также отражено всенародное об-

суждение, деятельность №1,2 рабочей группы по обобще-

нию поправок, изменений и дополнений в ходе подготовки 

проекта Конституции и ее обсуждения, в СМИ и Жогорку 

Кенеше. Изучены официальные документы, постановления 

и законы по принятию первой Конституции Кыргызской 

Республики 5 мая 1993 года. 

Ключевые слова: Основной закон, Конституция, кон-

цепция, негласная рабочая группа, конституционная комис-

сия, проект Коснтитуции, всенародное обсуждение, приня-

тие, постановление, закон. 

The article examines the history of the preparation of the 

draft of the first Constitution of the sovereign and independent 

Kyrgyzstan. It reflects the activities of the previously little-

known working group on the preparation of the concept of the 

new Constitution, shows its composition and the activities of this 

group. The process of preparation of the draft Constitution of 

the new state in the new conditions by a small working group, 

then by an expanded constitutional commission, was studied. 

The author makes an attempt to study the activities of the wor-

king group on the preparation of the draft Basic Law of the Re-

public, the improvements, amendments, additions and changes 

during the process of drafting the final version of the draft 

Constitution. We also reflect the national opinion, the activities 

of the working group No. 1,2 on the synthesis of amendments, 

amendments and additions during the preparation of the draft 

Constitution and its discussion, in the media and in the Jogorku 

Kenesh. The official documents, resolutions and laws on the 

adoption of the first Constitution of the Kyrgyz Republic on May 

5, 1993 were studied. 

Key words: Basic Law, Constitution, concept, secret wor-

king group, constitutional commission, draft Constitution, na-

tional discussion, adoption, resolution, law. 

Кыргызстандын соңку жаңы тарыхындагы олут-

туу окуялардын алгачкылары болуп Кыргыз ССРинин 

12-чакырылыштагы Жогорку Кеңеши тарабынан ка-

был алынган, тарыхый, саясий зор мааниге ээ доку-

менттер: 1990-жылдын 15-декабрында кабыл алынган 

“Кыргыз Республикасынын [1] мамлекеттик эге-

мендүүлүгү жөнүндөгү Декларациясы” [2] жана 

1991-жылы 31-августундагы “Кыргыз Республика-

сынын мамлекеттик көз каранды эместиги жөнүн-

дөгү Декларация” [3] болуп эсептелет. Эгемендүү-

лүктүн алгачкы жылдарындагы өлкөбүздүн коомдук, 

саясий, социалдык-экономикалык жана маданий тур-

мушундагы өзгөрүүлөр, жаңыдан пайда болгон көз 

каранды эмес мамлекеттин жаңы талаптары, жаңы 

шарттары күн тартибинде өлкөнүн жаңы Конститу-

циясынын долбоорун даярдоо зарылдыгын алып чык-

ты. Жаңы Баш мыйзамды иштеп чыгуу ошол учурдун 

негизги талабы эле. Эгемендүүлүктүн алгачкы жыл-

дары мурда, 1978-ж. кабыл алынган Кыргыз ССРинин 

Конституциясы, көз карандысыз Кыргызстандын бет 

алган багытына, койгон максаттарына жана милдетте-

рине, саясий, социалдык-экономикалык реформала-

рына, мамлекеттик түзүлүшүнө, коомдук жана мамле-

кеттик турмуштун демократиялашуу, кыргыз мамле-

кетинин өнүгүүсүнүн жаңы талаптарына дал келбей 

калган. Ошондон улам жаңы Байш мыйзамды иштеп 

чыгуу зарылчылдыгы келип чыккан. 

Жогорудагыларды эске алуу менен 1990-жыл-

дын 27-октябрында республиканын XII чакырылыш-

тагы Жогорку Кеңеши “Кыргыз ССРинин жаңы 

Конституциясынын (Баш мыйзамынын) долбоо-

рун иштеп чыгуу боюнча атайын комиссия түзүү” 
жөнүндө токтом кабыл алган.[4] Белгилей кетчү жаг-

дай ал учурда мамлекеттин аталышы расмий түрдө 

өзгөртүлө элек болчу. Бирок бул конституциялык ко-

миссия алгылыктуу иштей алган эмес. Коомдук, сая-

сий турмуштагы кескин өзгөрүүлөр, өлкө ичиндеги 

пайда болгон жаңы кырдаалдар, мамлекеттик куру-

луштун негизги багыттарынын өзгөрүшү жаңы талап-

тарды коюп, таптакыр башка, мурдагы конституция-

лык тажрыйбалардан кескин айырмаланган долбоор-

ду иштеп чыгуу, Баш мыйзамга жаңыча мамиле кы-

луу маселесин алып чыкты. 

Көп өтпөй эле 1990-жылдын 14-декабрында жа-

ңы шарттарда Кыргызстандагы конституциялык ре-

форманын ишке ашыруу максатында ошол эле Жо-

горку Кеңеш “Кыргыз ССРинин мамлекеттик бий-

лик органдарын жана башкаруу системасын өз-

гөртүп түзүү жана Кыргыз ССРинин Конститу-

циясына өзгөртүүлөрдү, толуктоолорду киргизүү 

жөнүндөгү” мыйзамды кабыл алды [5]. Дал ушул 

мыйзам эгемендүү жана көз карандысыз Кыргызстан-

дын констиуциялык реформаларынын башаты болуп 

калды десек болот. Биз үчүн эгемендүүлүктүн баша-

тындагы, эркин Кыргызстандын биринчи Конститу-

циясын (Баш мыйзамын) ким тарабынан, качан, кан-

тип иштелип чыгып, кандай даярдалгандыгы, кимдер 

тарбынан, кайсы убакта кабыл алынгандыгы өтө маа-

нилүү маселе экенин баса белгилейбиз. Ошентип 

1991-жылдын апрелинде республиканын жаңы Баш 

мыйзамын иштеп чыгуу жараяны башталды. Ошол 

иштин башатында чакан жумушчу топ, жаңы Баш 

мыйзамдын көп кырдуу маселелери боюнча алгылык-

туу иш алып барганы тарыхый чындык. Ошол чакан 

жумушчу топтун, кийинчерээкки жаңы долбоордун 

авторлорунун бири, республикадагы белгилүү юрист 

М.Укушев өлкөнүн биринчи Президентинин демил-

геси боюнча, эч кандай буйрук же жарлыгы жок эле 

республиканын Юстиция министрлигинин алдында 

көпчүлүккө жарыя болбогон чакан жумушчу топ 

түзүлгөнүн эскерет. Бул чакан жумушчу топтун кура-

мына республиканын Юстиция министри У.Мукам-

баев, ошол эле министрликтин жетектөөчү адистери 

– С.Косаков, К.Эсенканов (ал кийинчерек  судьялык-

ка шайланып, топтон чыгарылган), М.Укушев, 

М.Чолпонбаев киргизилгендигин бышыктайт. Мына 

ушул тажрыйбалуу беш юрист Кыргызстандын жаңы 

Конституцясынын долбоорунун иштелип чыгышы-

нын башында турушкан. Тилекке каршы, ушундай 

маанилүү ишке жетекчилик көзөмөлдү мамлекет баш-

чысынын кеңешчиси, юрист, профессор Л.И.Левитин 

жүргүзгөн [6]. Биздин пикирде, биринчи президенти-

биз бул маанилүү маселенин - улуттук мамлекеттин 

Баш мыйзамынын даярдалышы титулдук улуттун 

өкүлдөрү тарабынан жетектелип, турмушка ашыры-

лышына ишенген эмес. Албетте, биринчи Президент 

профессор Л.И. Левитин келечекте анын баардык каа-

лаганын аткарат деген ишенимде болушу да толук ык-

тымал. Кандай болгон күндө да, ошол түзүлгөн чакан 

жумушчу топ алгач Кыргызстандын жаңы Консти-

туциянын концепциясын даярдоого киришкен. 

Кийинчерээк жаңы Конституциянын концепция-

сынын долбооруна (байкаңыздар жаңы Конститу-

циянын долбоору эмес, концепциянын долбоору – 

авт.), расмий легитимдүүлүк берүү максатында 1991-

жылдын июнунда Кыргыз ССРинин Жогорку Кеңе-

шинин Президиумунун атайын токтому менен кеңей-

тилген жумушчу топ түзүлүп, анын курамына юсти-

ция министрлигинин кызматкерлери, КМУнун юри-

дика факультетинин жана Илимдер Академиясынын 

окумуштуу укук таануучулары, мамлекеттик башка 

органдарынын өкүлдөрү киргизилген. Конституция-

лык концепциянын долбоорун түздөн-түз иштеп чы-

гууга дал ушул кеңейтилген жумушчу тобу киришкен 

(тилекке каршы автор ошол кеңейтилген жумушчу 

топко кимдер киргенин көргөзгөн эмес - авт.) [7].  

1991-жылдын ноябрынын башында даяр болгон 

конституциялык концепция - “легендарлуу парла-

менттин” кароосуна коюлган. Албетте, жаңы Баш 

мыйзамдын концепциясы Жогорку Кеңештин депу-

таттары тарабынан жетиштүү деңгээлдеги оң реакция 

тапкан эмес. Айрыкча, депутаттардын тан калуусун 

туудуруп, алар мурда укпаган, көрбөгөн, республика-

сынын мамлекеттик эгемендүүлүгү жөнүндөгү Дек-

ларациянын негизине ылайыкталып киргизилген, 

ошол депутаттар ойлогондой “буржуазиялык” сыпат-

тагы (ошол кездин түшүнүгү боюнча - авт.) концеп-

циядагы башкы принциптер: укуктук мамлекет, 

бийликтин бөлүштүрүлүшү, саясий плюрализм, 

жарандардын жеке менчик укугун таануу ж.б. 

түшүнүктөр депутаттардын көбүн түшүнбөстүктөргө, 

коммунисттик идеологига сугарылган эски көз ка-

раштагылардын каршы чыгуусуна алып келди. Кон-

цепцияда Конституцияда Жогорку Кеңештин бөлүн-

бөгөн бийлигине каршы туруп, аны жою, “тең сал-

максыздыкты токтотуу” системасын (систему 

“сдержек и противовесов” - авт.) жоготуу, эл депу-

таттар Кенешини системасын борборлоштуруудан 

ажыратуу (децентрализация Советов – авт.), Прези-

денттик жана өкмөттүк институттарды күчөтүү, алар-

ды өкүлчүлүк бийлик органдарынын эби жок, майда 

кийлигишүүлөрүнүн бошотуусу каралган. Булардын 

баары КПССтин жетектөөчү ролу жоюлгандыгына 

байланыштуу, республикадагы мамлекеттик бий-

ликтин жогорку органына айланган Жогорку Ке-

ңешке, анын депутаттарына жаккан эмес. Ошон-

дон улам, жаңы конституциянын концепциясы Жо-

горку Кеңеште каралып, 1992-жылдын 6-мартындагы 

атайын токтому менен бүткүл элдик талкууга чыга-

рылган [8]. Бул жаңы Баш мыйзамдын долбоору эмес, 

ошол конституциялык концепциянын, Кыргызстан 

элдеринин назарына коюлган долбоору эле. 

1992-жылдын майында Президенттик Аппарат-

тын жана республиканын Юстиция министрлигинин 

жетектөөчү кызматкерлеринен турган Кыргызстан-

дын жаңы Конституциясынын долбоорун иштеп чы-

гуу үчүн атайын жумушчу топ түзүлгөн. Анын ку-

рамына төмөнкүлөр кирген: 

1. Левитин Л.И. – мамлекет башчысынын ке-

ңешчиси, юридика илимдеринин доктору, профессор, 

жумушчу топтун жетекчиси; 

2. Нарымбаев Д.И. – Президентик аппараттын 

укук бөлүмүнүн башчысы; 

3. Косаков С.К. – Юстиция министринин бирин-

чи орун басары; 

4. Укушов М. – Юстиция министрлигинин баш-

кармалыгынын начальниги; 

5. Чолпонбаев М.Ш. – Юстиция министрли-

гинин башкармалыгынын начальниги. 

Дал ушул адамдар эгемендүү Кыргыз Республи-

касынын биринчи Конституциясынындолбоорун иш-

теп чыккан конституциялык комиссиянын адистик 

негизин түзүшкөн. Ушул жумушчу топ кыска мөөнөт 

аралыгында, талкуунун жүрүшүндө түшкөн сунуш-

тарды жана конституциянын концепциясынын негиз-

дерин эске алып, 1992-жылдын июнунун орто ченин-

де жаңы Конституциянын долбоорун иштеп чыгыш-

кан. Баса, булар ошол биринчи Баш мыйзамыбыздын 

долбоорун даярдаган адистердин тар чөйрөсү, негиз-

ги иштеп чыгуучулары болгондугун баса белгилей ке-

тишибиз керек. Негизги топ, көз карандысыз Кыргыз-

стандын биринчи конституциялык комиссиясынын 

кеңейтилген курамы кийинчерээк түзүлгөн. Алгачкы 

конституциялык комиссияны тунгуч Президент өзү 

жетектеген. Президенттин жетекчилигиндеги консти-

туциялык комиссиянын курамына 50 адам кирген 

“Республика Кырызстандын жаңы Конституция-

сынын (Баш мыйзамынын) долбоорун иштеп чы-

гуу боюнча комиссиянын” кеңейтилген курамы тө-

мөнкүдөй болгон. Биз тарыхый тактык үчүн комиссия 

мүчөлөрүнүн аты-жөнү менен тиркелген тизменин 

түп нускасын жана ошол комиссия мүчөлөрүннү ма-

кулдугун тастыктаган архивдик документтин түп нус-

кадан көчүрмөсүн берүүүнү туура таптык [9]: 

Байкалып тургандай комиссия мүчөлөрүнүн 

көпчүлүгү өз учурундагы көрүнүктүү партиялык-

мамлекеттик жана коомдук ишмерлери, Кыргыз 

ССРинин Жогорку Кенешинин депутаттары болуш-

кан. Тилекке каршы бул ирет дагы окумуштуу юрист-

тер – конституционалисттер, мамлекеттик түзүлүш 

боюнча адис укук таануучулар өтө эле аз санда ко-

шулган. Конституциялык комиссиянын курамындагы 

50 адамдын болгону 8 мүчөсү эле практик юристтер 

жана окумуштуу укук таануучулар болушкан. Алар 

М.Абдылдаев, Ч.Баекова, Ф.Кулов, С.Косаков, 

Л.Левитин, У.Мукамбаев, Ө.Текебаев, М. Чолпон-

баев. Жалпы практикага ылайык мына ушулар адис-

тер катары жаңы Конституциянын долбооруна олут-

туу да, омоктуу да, жүйөлүү да, конкреттүү да сунуш-

тарды бериши, ар бир беренени бышыкташы жана 

негиздеши мүмкүн эле. Ал эми калганынын көп жыл-

дык партиялык, мамлекеттик жетекчилик жумушта 

зор тажрыйбалары болгону менен мамлекеттик, конс-

титуциялык түзүлүштө чабал болушканы да чындык 

болгон. Баса, белгилей кетчү дагы бир жагдай бар. 

Жогорку түп нуска документтен көрүнүп тургандай, 

көз карандысыз Кыргызстандын биринчи Конститу-

циясы талкуудан өткөндөн кийин жана аны кабыл 

алууда жогоруда көрсөтүлгөн конституциялык ко-

миссиянын мүчөлөрү бүтүндөй мамлекет үчүн маа-

нилүү болгон тарыхый, саясий документке - Баш 

мыйзамдын жыйынтыктоочу текстине макулдугун 

берип, толук курамы менен кол коюшкан эмес. Тагы-

раак айтсак, Кыргыз Республикасынын Конституция-

сын кабыл алуу жөнүндөгү атайын токтомдо  комис-

сиянын 50 мүчөсүнүн ичинен 5 мүчөсү – О.Абаки-

ров, А.Мамыров, Ж.Сааданбеков, Б.Сыдыков, 

В.П.Чистяков, бизге белгисиз, ар кандай себептер-

ден улам кол коюшкан эмес. Ал эми А.Жумагулов 

Конституция 1993-жылдын 5-майында кабыл алын-

гандыгына карабай, негедир ошол жылдын 26-майын-

да кол койгон.[10] Биздин пикирде, кол койбоонун 

негизги себептери конституциялык комиссиянын 

долбоорду даярдоо, такталууло мезгилинде ошол Баш 

мыйзамдын айрым бөлүктөрү, беренелери менен  алар 

макул болбогондон улам, чуусу жок унчукпаган наа-

разычылык билгизип, ушундай кадамга барган болу-

шу мүмкүн.  

Ошентип 1992-жылга эгемендүү Кыргызстан-

дын жаңы Конституциясынын долбоору даярдалып, 

ишенимдүү, ынанымдуу жаан тиешелүү эл аралык 

экспертизадан өткөрүлгөн. Бул максатта Россиянын 

белгилүү окумуштуу укук таануучусу, беделдүү конс-

титуционалист, юридика илимдеринин доктору, про-

фессор, мурдагы СССРдин Конституциялык көзөмөл 

комитетинин төрагасы С.С.Алексеев баштаган орус 

окумуштуулары чакырылып, биздин алгачкы Баш 

мыйзамдын долбоорун экспертизадан өткөрүп, өздө-

рүнүн ынанымдуу сунуштарын, маани-маңыздуу пи-

кирлерин айтышып, жакшы тыянагын беришкен. Эл 

аралык экспертизанын корутундусунан кийин, жаңы 

Конституциянын долбоору Президент жетектеген 

конституциялык комиссиянын назарына, талкуусуна 

коюлган.  

Биз архивдик фонддордун документтеринин ара-

сынан 1992-жылдын 12-15-августунда, Жогорку Ке-

ңештин төрагасы М.Ш.Шеримкуловдун төрагалыгы 

астында өткөн, конституциялык комиссиянын “Рес-

публика Кыргызстандын жаңы Конституциясы-

нын долбоорун иштеп чыгуу боюнча комиссия-

нын атайын кеңешмесинин токтомун” таптык. 

Кеңешмеде төмөнкүдөй токтом кабыл алган: 

“1. Президент А.Акаевдин төрагалыгы астында 

Республика Кыргызстандын жаңы Конституциясы-

нын долбоорун иштеп чыгуу боюнча конституциялык 

комиссия тарабынан даярдалган долбоордун алкагын-

дагы иштер улантылсын. 

2. Республика Кыргызстандын жаңы Конститу-

циясынын долбоорун иштеп чыгуу боюнча түзүлгөн 

комиссиянын кеңешмесинде айтылган сын пикирлер-

ди, сунуштарды жалпылоо үчүн курамы 7 адамдан 

турган жумушчу топ түзүлсүн (жумушчу топтун 

курамы Юстиция министринин биринчи орун басары 

С.К.Косаковдун төрагалыгы алдында аты-жөнү ме-

нен токтомго тиркелген) [11].  

Конституциялык комиссиянын ушул кеңешме-

синин чечимине ылайык, долбоорду толугу менен 

иштеп чыгуу боюнча түзүлгөн комиссияга келип түш-

көн сын пикирлерди, сунуштарды жалпылаштыруу, 

ага байланыштуу долбордун акыркы текстин иштеп 

чыгууүчүн эки жумушчу топко бөлүнүп иштешкен. 

Ар бир жумушчу топтун оңдоп-түзүөтүүлөрү, өзгөр-

түүлөрү, толуктоолору “Республика Кыргызстан-

дын Конституциясын иштеп чыгуу боюнча түзүл-

гөн комиссиясына келген сын пикирлерди, сунуш-

тарды жалпылаштыруу боюнча түзүлгөн жумуш-

чу топтун 1992-жылдын 12-13-августундагы №1-

токтомунда” чагылдырылган. Бул топтун курамыны-

нын төрагасы С.Косаков, мүчөлөрү М.Чолпонбаев, 

Э.Ж. Бейшембиев, П.Н.Дры- жак, Д.С.Калканова, 

Н.Б. Чоботова, Ч.А.Аманалиева болушкан [12]. Көр-

сөтүлгөн жумушчу топ долбоордогу Конституциянын 

кириш сөзүнүн, ошондой эле Конституциянын дол-

боорун иштеп чыгуу боюнча түзүлгөн комиссияга то-

луктоо, өзгөртүү, толуктап иштеп чыгуу боюнча су-

нуштар түшкөн 1,4,6,7, 8,10-19, 23, 24-27,34,45, 46,47 

беренелердин үстүндө иштешкен [13]. 

Дагы бир архивдик документ 1992-жылдын 18-

23-августуна таандык “Республика Кыргызстан-

дын Конституциясын иштеп чыгуу боюнча комис-

сиясына берилген сын пикир, сунуштарды жал-

пылаштыруу боюнча түзүлгөн №2-жумушчу топ-

тун токтому”. Бул топтун төрагасы да С.К.Косаков, 

ал эми мүчөлөрү М.Ш.Чолпонбаев, Э.Ж.Бейшембиев, 

О.Ч.Текебаев, К.К.Бердалиев, Топчубек Тургуналы 

болгон.[14] Аталган жумушчу тобу тарабынан 48-бе-

ренеден баштап, конституция долбоорунун экинчи 

бөлүгү каралган. Натыйжада 50,51,53-62, 67,68,70-

73,75,77,80,82-85,90-94,97,100-104,113,116-беренеле-

рине алар тарабынан оңдоп-түзөтүүлөр, өзгөртүүлөр, 

толуктоолор киргизилген [15]. Архивдик документ-

тер көрсөткөндөй, конституциялык комиссиянын мү-

чөлөрү Ө.Ч.Текебаев менен Топчубек Тургуналы дол-

боордун “Конституциялык кепилдик” мазмунундагы 

IX бөлүмгө толуктоону сунуш кылышкан. Жумушчу 

топ 115-119-беренеси менен “Кыргыз Республикасы-

нын Конституциялык соту” тууралуу беренени кабыл 

алышкан [16]. Жогорудагы конституциялык комис-

сиянын толуктоо, түзөтүүлөрү жана тийиштүү сунуш-

тарынан кийин Баш мыйзамдын долбоору Жогорку 

Кеңештин талкуусуна жиберилген. 

Албетте Жогорку Кеңеште долбоордун талкуусу 

абдан кызуу, талаштуу, катуу жана оор өткөн. Антке-

ни, жогоруда айтылгандай жаңы Баш мыйзамда мам-

лекеттик түзүлүш, мамлекеттик бийлик органдары, 

башкаруу ыкмасы толугу менен өзгөртүүсү, экономи-

калык системаны реформалоо түп тамыры менен баш-

ка нукка буруу, менчик маселесин өзгөртүү ж.б. маа-

нилүү сунуштар камтылган эле. Жогорку Кеңештин 

көпчүлүгүн түзгөн, мурдагы Кеңеш өкмөтүнүн жана 

компартиянын идеологиясына сугарылып, өз доору-

нун стереотиптеринде калыптанган, жаңы шарттарга 

жараша ийкемдүү боло албаган, бирок ошол кездеги 

эл өкүлдөрү болуп олтурган партиялык, мамлекеттик 

жетекчилерге сунушталып жаткан өзгөртүүлөрдү 

кабыл алуу абдан кыйынга турганын да баса белгилөө 

абзел. Анткени  “легендарлуу парламент”  деп аталган 

ошол жолку Жогорку Кеңеш негизинен,  партиялык,  

советтик жана чарбалык номенклатура өкүлдөрүнөн – 

партиялык уюмдардын катчыларынан, жергиликтүү 

Кеңештердин жана алардын аткаруу комитеттеринин 

төрагаларынан, колхоздордун башкармаларынан, 

совхоздордун жана завод-фабрикалардын директор-

лорунан тургандыгын да тарыхый чындык. Демек, 

парламенттеги жаңы Баш мыйзамдын долбоорун тал-

куулоо абдан көп талаш-тартышты, тирешүүнү жа-

раткан. Натыйжада эл өкүлдөрү бир бүтүмгө кели-

шип, Жогорку Кеңештин 1992-жылдын 12-декабрын-

дагы атайын токтому менен жаңы Кыргызстандын би-

ринчи Баш мыйзамынын долбоорун бүткүл элдик тал-

кууга кою чечими кабыл алынган. Бүткүл элдик тал-

куунун жүрүшү массалык маалымат каражаттарында 

кеңири чагылдырылып, Президенттин Аппаратынын 

социалдык-саясий маалымат бөлүмү жана жергилик-

түү бийлик органдары тарабынан көзөмөлгө алынып 

турган [17]. Жаңы Конституциянын долбоору боюнча 

маанилүү деп табылган сунуштар, толуктоолор жана 

өзгөртүүлөр бир катар республикалык гезиттерге: 

“Конституциянын долбоору: жан дүйнөбүз эн там-

гага ширелбейт”, ”Элдин эрки”, “Шашылбайлы: 

бүргө тутпай, Конституция кабыл алып жатабыз” 

[18], “Эксперт “о-кей” дейт, бирок бизге белгилүү”, 

“Эмне куруп атабыз”, “Дасторкон четиндеги түзө-

түүлөр”, “Кимдин пайдасына?”, “Жергиликтүү 

өзүн-өзү башкаруу”, “Бүткөн ишти талкуулап” 

[19], “Соттор жана конституциялык Палата”, 

“Жеке менчик”, “Адам: укук, эркиндик”, “Дол-

боорго альтернативанын эмне кереги бар?”, 

“Адам укугу жөнүн унутпагыла”, “Аксакалдар 

сотунун статусу жөнүндө”, “Баары үчүн бирдей 

деген жалпы түшүнүк” [20], “Статисканы унутуш-

ту”[21] ж.б.у.с. ар түрдүү аталыштардагы материал-

дар жарыяланган. 

Ошентип үч айлык бүткүл элдик талкуунун жү-

рүшүндө келип түшкөн сын пикирлерди, толуктоо-

лорду, түзөтүүлөрдү, сунуштарды эске алып, консти-

туциялык комиссия Баш мыйзамдын долбоорун дагы 

бир жолу толугу менен карап чыгып, республиканын 

Жогорку Кеңешине жиберген. Бул жолку талкуу эки 

этап менен тагыраагы, 1993-жылдын 12-19-апрелинде 

жана 3-5-майында өткөн 12-сессиянын кароосуна 

коюлган. Албетте мурдагыдай эле ар бир беренелер 

боюнча жүргөн талкуу оңой болгон эмес. Айрыкча, 

бийликтин аткаруу жана  мыйзам чыгаруу бутактары-

нын ар бири “өз көмөчүнө күл тарткан”, бийликтин 

жамынчысын ар кимиси өзүнө тарткан, көптөгөн та-

лаш-тартышты жараткан. Кээ бир учурларда абдан 

драмалуу, татаал кырдаал пайда болуп, келечектеги 

жаш кыргыз мамлекетинин Конституциясыз калуу 

коркунучун да пайда кылган. Көпчүлүк депутаттар-

дын көз карашында, Баш мыйзамдын долбоору “бур-

жуазиялык”, башка дагы бир тобунун пикиринде - 

“социалисттик” болгондугун, ошол жаңы Конститу-

циянын долбоорунун авторлорунун бири, белгилүү 

юрист М.К.Укушев ырастайт. Талкуу учурунда Пре-

зидентти чексиз бийликке ээ болгусу келүүдө, аны 

баардык бийликти бир колго - мамлекет башчысына 

берүүнү көздөп жатат деген айыптоолор да  кошто-

гон. Бирок, Баш мыйзамды кабыл алуу жараянында 

А.Акаев, М.Шеримкулов, Ч.Баекова, Ф.Кулов, 

Ө.Текебаев ж.б. сыяктуу “легендарлуу парламенттин” 

депутаттарынын саясий чеберчилиги, токтоолугу 

жана сабырдуулугу, прогрессивдүү ой жүгүртүүлөрү 

жана чечкиндүү кадамдары, аларга каршы турган кон-

сервативдик көпчүлүктү жеңип, эгемендүү Кыргыз-

стандын биринчи Баш мыйзамы 1993-жылдын 5-

майында кабыл алынган. 

Борбордук мамлекеттик архивдин документал-

дык фондунда 1993-жылдын 5-майындагы “Кыргыз 

Республикасынын Конституциясынын кабыл  

алынышы жөнүндөгү мыйзамы” сакталып турат. 

Анда айтылган маани: 

“...Кыргыз Республикасынын Жогоку Кеңе-

шии токтом кылат: конституциялык комиссиясы 

тарабынан көрсөтүлгөн Кыргыз Республикасы-

нын Конституциясынын долбоору негизинен ка-

был алынсын. Кыргыз Республикасынын Консти-

туциясы 1993-жылдын 5-майынан тартып  ишке 

киргизилсин. 

Кыргыз Республикасынын Президенти                                     

А.Акаев.  

Бишкек шаары, 1993-жылдын 5-майы №1185-

XII”. [22]. 

Ошол эле күнү дагы бир маанилүү документ 

1993-жылдын 5-майында №1186-XII өлкө Президен-

ти кол койгон  “Кыргыз Республикасынын Конс-

титуциясын ишке киргизүү жөнүндөгү” мыйзам 

күчүнө киргизилген [23]. Анда “Кыргызстандын 

1978-жылдагы Конституциясы кезектеги өзгөртүүлөр 

жана толуктоолор менен 1993-жылдын 5-майынан 

тартып, өз күчүн жоготту деп таанылсын” - деп айты-

лат [24]. Ошентип, 1993-жылдын 5-майында Респуб-

лика Кыргызстандын он экинчи чакырылыштагы Жо-

горку Кеңешинин XII сессиясында көз карандысыз 

Кыргыз Республикасынын биринчи Конституциясы 

кабыл алынган [25]. Ошол күндөн тартып кыргыз 

мамлекетинин расмий аталышы Кыргыз Республи-

касы деп аталып, Кыргыз ССРинин 1978-жылда ка-

был алынган Конституциясы күчүн жоготкон. 

Бул жолку Баш мыйзам кыргыздардын эгемен-

дүү жана көз карандысыз мамлекетинин тарыхында 

биринчи жолу Кыргыз Республикасына таандык, буга 

чейин болбогон, ал турсун ойго келбеген мамлекеттик 

түзүлүштү, башарууну, жаңы саясий институттарды 

камтыган бөлүмдөр, баптар жана беренелердин маз-

мунун камтыган жаңы Конституциясы пайда болгон. 

Ошол Конституцияга ылайык Кыргыз Республикасы 

эгемендүү, унитардык, демократиялык, укуктук, свет-

тик, социалдык мамлекет деп жарыяланган. Кыргыз 

Республикасынын алгачкы Баш мыйзамы Кириш сөз-

дөн (Преамбуладан) сегиз бөлүмдөн, он эки баптан, 

97 беренеден турган [26].  

Натыйжада кыргыз мамлекетинин баш мыйза-

мынын тарыхында биринчи жолу “Биз Кыргызстан-

дын эли...” деген сөз менен башталган Кириш сөз 

(Преамбула) өлкөбүздүн Конституциясында пайда 

болду [27].  

Жыйынтыктап айтканда, Кыргыз Республикасы-

нын алгачкы Баш мыйзамынын бир катар өзгөчөлүк-

төрү болгон. Биринчиси, жаңы шарттагы мамлекет-

тик курулуштун жаңы талаптарына шайкеш келе тур-

ган, жаңы мазмундагы конституциялык тажрыйбалар 

менен байытылган. Экинчиси, бүт дүйнө жүзүнө 

кыргыз мамлекетинин жаңы аталышы – Кыргыз Рес-

публикасы жарыя болду. Дал ушул аталышта кыргыз 

мамлекети эл аралык карым-катнаштардын субъек-

тиси катары таанылган. Үчүнчүсү, анда адам укукта-

ры жана эркиндиги, адамдардын ажыратылгыс укугу 

катары жеке менчик укугу биринчи жолу бекитилген. 

Төртүнчүсү, жаңы Конституция Кыргыз Республика-

сынын мамлекеттик бийликти мыйзам чыгаруу, 

аткаруу жана сот бийлигине бөлүштүрүү принцибин 

негиздеп, бекемдеген. Бул мурдагы Баш мыйзамдар-

дагы бүт бийликтер Кеңештердин колунда деген 

принципти биротоло жойгон. Дал ушунусу менен 

1993-жылдагы Конституция мурдагы Баш мыйзам-

дардан айырмаланып турган. Бешинчиси, буга чейин 

бөлүнбөгөн коомдо Советтер Союзунун Коммунист-

тик партиясы үстөмдүк кылган бир партиялуулук 

принцибин биротоло жоюп, жаңы көп партиялуулук 

системаны бекиткен. Алтынчысы, жарандардын 

укуктары жана эркиндигинде жеке эркиндикке басым 

жасалып, мамлекеттин инсандын жеке ишмердүүлү-

гүнө жана чыгармачылык активдүүлүгүнө кийлигиш-

пөөсүнө, тоскоол болбошуна кепилдик берилген. Же-

тинчиси, мамлекеттик бийлик менен жергиликтүү 

өзүн-өзү башкаруунун бөлүнүшү каралган. Сегизин-

чи, өлкөдө демократиялаштыруу жараяны башталып, 

баштагы мамлекеттик бийлик органдарын жана баш-

каруу системасын демократизациялоо, десоветиза-

цияло, деидеологизациялоо, департизациялоо, де-

формациялоо жараяны турмушка ашырылып, мамле-

кеттин саясий жана экономикалык системасында кон-

креттүү өзгөртүүлөр жүргүзүлгөн. 

